
«ԿԵՆԴԱՆԱԿԱՆ ԱՇԽԱՐՀԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Կենդանական աշխարհի մասին» Հայաստանի Հանրապետության 2000 թվականի ապրիլի 3-ի ՀՕ-52 օրենքի (այսուհետ՝ Օրենք) նախաբանից հանել «Հայաստանի Հանրապետությունում կենդանական աշխարհը պետության բացառիկ սեփականությունն է»  նախադասությունը:
Հոդված 2. Օրենքի  1-ին հոդվածում`

1. իններորդ պարբերությունը շարադրել հետևյալ նոր խմբագրությամբ` 

«կենդանական աշխարհի պաշարներ`  աշխարհագրական որոշակի տարածքում հաշվառված կենդանական աշխարհի  օգտագործման ենթակա քանակություն.»,

2. տասներորդ պարբերությունը «բնադրավայրեր» բառից հետո լրացնել «, կարևոր թռչնաբանական տարածքներ» բառերով,

3. հոդվածը լրացնել հետևյալ բովանդակությամբ նոր պարբերություններով` 
«երաշխիքային դրամագլուխ` կենտրոնական գանձապետարանում լիազորված մարմնի անվամբ բացված արտաբյուջետային հաշվին վայրի կենդանի անազատ պայմաններում պահողի կողմից հատկացրած գումար.»,

«ինվազիվ` օտարածին կենդանական տեսակներ, որոնք ներմուծվել են երկրագնդի այլ տարածաշրջաններից բնական երևույթների հետևանքով կամ մարդու տնտեսական գործունեության արդյունքում, կամ ներթափանցել են մերձակա երկրներից իրենց համար ոչ բնական կամ օտար հանդիսացող միջավայր և ամրապնդվելով վնաս են հասցնում էկոհամակարգերին, կենսաբազմազանությանը, վտանգում են մարդու առողջությունը.»,

«կարևոր թռչնաբանական տարածքներ՝ թռչունների պահպանության համար առանձնացված (բնության հատուկ պահպանվող տարածքներից դուրս կամ դրանց մեջ ներառված) բնապահպանական հատուկ հետաքրքրություն ներկայացնող տարածքներ, որոնք ծառայում են թռչունների բնադրման, ձմեռման համար, ինչպես նաև կենդանիների միգրացիայի ժամանակ ծառայում են որպես հանգստավայր:»,
«կենդանական ռեսուրս՝ կենսառեսուրսների մաս կազմող կենդանական տեսակների, պոպուլյացիաների և համակեցությունների ամբողջականություն, որն ուղղակի կամ անուղղակի ձևով կարող է օգտագործվել մարդու տնտեսական գործունեության ընթացքում և հանդիսանում է սպառվող-վերականգնվող ռեսուրս.»:
 
Հոդված 3.Օրենքի 5-րդ հոդվածում`

1.  «գ» կետը շարադրել հետևյալ խմբագրությամբ. 

«գ) կենդանական աշխարհի օբյեկտների պահպանության և վերարտադրության նպատակով դրանց օգտագործման կարգի սահմանում.

2. հոդվածը լրացնել  հետևյալ բովանդակությամբ «գ1», «գ2», «ե1» և «է1»     կետերով`
«գ1) Անազատ և կիսաազատ պայմաններում պահվող վայրի կենդանիների, այդ թվում` Հայաստանի Հանրապետության կենդանիների Կարմիր գրքում գրանցված կենդանիների պահելու թույլտվության տրամադրման կարգի սահմանում.».

«գ2) Կիսաազատ պայմաններում պահվող՝ Հայաստանի Հանրապետության կենդանիների Կարմիր գրքում գրանցված կենդանիների, սկսած երկրորդ կենսունակ սերնդից, մինչև 15 տոկոսի օգտագործման կարգի սահմանում.».

«ե1) 
Կենդանաբանական հավաքածուների վերաբերյալ տեղեկատվության հավաքագրման կարգի սահմանում.».
«Է1) կարևոր թռչնաբանական տարածքների որոշման չափորոշիչների սահմանում.»:
3. «դ» կետն ուժը կորցրած ճանաչել:
Հոդված 4. Օրենքի 6-րդ հոդվածում` 

1. հոդվածը լրացնել հետևյալ բովանդակությամբ «բ1», «բ2», «բ3», «զ1», «է1» և «ը1» կետերով`

«բ1) կենսաբանական պաշարների գնահատման և օգտագործման ենթակա չափաքանակների որոշման մեխանիզմների սահմանում.».
«բ2) Անազատ և կիսաազատ պայմաններում պահվող վայրի կենդանիների, այդ թվում` Հայաստանի Հանրապետության կենդանիների Կարմիր գրքում գրանցված կենդանիների հաշվառման կարգի սահմանում.».
«բ3) անազատ և կիսաազատ պայմաններում լիազորված մարմնի կողմից տրամադրված թույլտվությամբ պահվող վայրի կենդանիների ցանկի սահմանում.».

«զ1) կենդանական աշխարհի օբյեկտների պահպանության և վերարտադրության նպատակով դրանց օգտագործման կարգի սահմանում.».

«է1) ինվազիվ` օտարածին կենդանական տեսակների տարածվածության ուսումնասիրություն և դրանց ներմուծման, օգտագործման նկատմամբ պետական վերահսկողության իրականացում».
«ը1) կենդանական աշխարհի պաշարների գնահատման և օգտագործման ենթակա չափաքանակների որոշման կարգի սահմանումը.»:

2. «ը» կետում «օգտագործման նորմատիվների» բառերը փոխարինել «օգտագործման ենթակա չափաքանակների» բառերով»: 
Հոդված 5. Օրենքի 7-րդ հոդվածի «գ» կետը  «հուշարձաններ)» բառից հետո  լրացնել 
«, ինչպես նաև կարևոր թռչնաբանական տարածքների» բառերով:

Հոդված 6. Օրենքի 9-րդ հոդվածի «դ» և «ե»  կետերն ուժը կորցրած ճանաչել:

Հոդված 7. Օրենքի 10-րդ հոդվածի «բ» կետը «պատվերով» բառից հետո լրացնել 

«, ինչը հիմք է հանդիսանում սույն օրենքի 24-27-րդ հոդվածներով սահմանված կենդանական աշխարհի օբյեկտների օգտագործման համար» բառերով:

Հոդված 8. Օրենքի 14-րդ հոդվածի 4-րդ պարբերությունը «դուրսգրման» բառից հետո լրացնել «, ինչպես նաև նոր հայտնաբերված պոպուլյացիաների գրանցման» բառերով:

Հոդված 9. Օրենքի  19-րդ հոդվածի  «գ» կետը  «օրգանիզմների» բառից հետո  լրացնել «, ինվազիվ՝ օտարածին կենդանական տեսակների» բառերով:

Հոդված 10. Օրենքի 20-րդ հոդվածի 2-րդ պարբերությունը շարադրել հետևյալ խմբագրությամբ.
«Իրավաբանական և ֆիզիկական անձինք պարտավոր են սույն օրենքի 5-րդ հոդվածի «ե1» կետի համաձայն յուրաքանչյուր տարի մինչև փետրվարի 1-ը լիազորված մարմնին տրամադրել նախորդ տարվա կենդանաբանական հավաքածուների վերաբերյալ տեղեկատվություն:»:
Հոդված 11. Օրենքի 21-րդ հոդվածում`

1. 3-րդ պարբերությունը շարադրել հետևյալ խմբագրությամբ.

«Վայրի կենդանիների, դրանց արգասիքների, կենդանաբանական հավաքածուների կամ առանձին նմուշների Հայաստանի Հանրապետության տարածքից արտահանումը և/կամ Հայաստանի Հանրապետության տարածք ներմուծումն իրականացվում է Հայաստանի Հանրապետության օրենսդրությամբ սահմանված կարգով:».

2. հոդվածը լրացնել հետևյալ բովանդակությամբ նոր պարբերությամբ`
«Վայրի կենդանիների, դրանց արգասիքների, կենդանաբանական հավաքածուների կամ առանձին նմուշների Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման  թույլտվության համար վճարվում է պետական տուրք օրենքով սահմանված կարգով և չափով:»:

Հոդված 12. Օրենքը լրացնել հետևյալ բովանդակությամբ 21.1 հոդվածով՝

«Հոդված 21.1. Վայրի կենդանիների անազատ պայմաններում պահման հետ կապված պետության կողմից իրականացվելիք ծախսերի ֆինանսավորմանն ուղղված երաշխիքային դրամագլխի հատկացումները և դրանց սահմանման ընթացակարգերը
1. Վայրի կենդանիների անազատ պայմաններում պահման թույլտվությամբ սահմանված պայմանների կատարումը երաշխավորելու համար վայրի կենդանիների անազատ պայմաններում պահման գործառույթներ իրականացնողների կողմից, բացառությամբ պետական և տեղական ինքնակառավարման մարմինների ֆինանսավորմամբ գործող կազմակերպությունների, սույն հոդվածի 2-րդ մասով սահմանված չափով կատարվող հատկացումների հաշվին ստեղծվում է վայրի կենդանիների անազատ պայմաններում դրանց պահման պայմանների խախտման հետևանքով վայրի կենդանիների հետագա պահման և այլ անհրաժեշտ միջոցառումների իրականացման հետ կապված լիազորված մարմնի կողմից իրականացվելիք ծախսերի ֆինանսավորման դրամագլուխ (այսուհետ՝ դրամագլուխ): 

2. Վայրի կենդանիների անազատ պայմաններում դրանց պահման պայմանների խախտման հետևանքով վայրի կենդանիների հետագա պահման և այլ անհրաժեշտ միջոցառումների իրականացման հետ կապված լիազորված մարմնի կողմից իրականացվելիք ծախսերի ֆինանսավորման դրամագլխին հատկացումներն են.

	Հ/Հ
	Կենդանիներ
	Միանվագ վճարման ենթակա երաշխիքային գումարը տարեկան կտրվածքով յուրաքանչյուր միավորի համար (հազ.դրամ)

	1. 
	առյուծ
	143.0

	2. 
	վագր
	155.0

	3. 
	կովկասյան լուսան
	33.0

	4. 
	հովազ
	34.0

	5. 
	յագուար
	34.0

	6. 
	եղեգնակատու
	11.5

	7. 
	սերվալ
	11.5

	8. 
	գորշ արջ
	77.0

	9. 
	գայլ
	48.0

	10. 
	աղվես
	24.0

	11. 
	շնագայլ
	46.0

	12. 
	գորշուկ
	10.0

	13. 
	եվրոպական եղնիկ
	11.0

	14.
	ուղտայծ/լամա
	10.0

	15.
	հայկական մուֆլոն
	10.0

	16.
	բեզոարյան այծ
	11.0

	17.
	այծյամ
	11.0

	18.
	անգղ
	15.0

	19.
	պիթոն
	6.5

	20.
	վիշապ
	7.5

	21.
	կոկորդիլոս
	9.0


3. Վայրի կենդանիներին անազատ պայմաններում պահողի` դրամագլխին հատկացումներ կատարելու պարբերականությունը սահմանվում է միանվագ` տարեկան կտրվածքով:
4. Գումարները վճարվում են մինչև կենդանու բնական մահը կամ դրանց օրենքով սահմանված կարգով օտարումը:
5. Դրամագլխի գումարները պահվում են կենտրոնական գանձապետարանում բացված լիազորված մարմնի արտաբյուջետային հաշվում և բացառապես օգտագործվում են վայրի կենդանիների անազատ պայմաններում դրանց պահման թույլտվությամբ սահմանված պայմանների խախտման հետևանքով վայրի կենդանիներ անազատ պայմաններում պահողի պարտավորությունների չկատարման հետևանքով՝ վայրի կենդանիների հետագա պահման և այլ անհրաժեշտ միջոցառումների իրականացման հետ կապված լիազորված մարմնի ծախսերի ֆինանսավորման նպատակով:
6.  Սույն հոդվածով իր պարտավորությունների կատարումից հետո վայրի կենդանիներ անազատ պայմաններում պահողի կողմից դրամագլխին վճարված գումարը վայրի կենդանիներ անազատ պայմաններում պահողի ցանկության դեպքում վերադարձվում է նրանց:»:
Հոդված 13. Օրենքի 23-րդ հոդվածում`

 1. «գ» կետը «բնապահպանական» բառից հետո լրացնել «մշակութային-հանդիսավոր միջոցառումների իրականացման» բառերով.
2.  հոդվածը լրացնել հետևյալ բովանդակությամբ «ե» կետով`
 «ե) վերարտադրության նպատակով»:


Հոդված 14.  Օրենքի 26-րդ հոդվածը շարադրել հետևյալ նոր խմբագրությամբ` 
«Հոդված 26. Կենդանական աշխարհի օբյեկտների օգտագործումը բնապահպանական, մշակութային-հանդիսավոր միջոցառումների իրականացման, գեղագիտական, գիտահետազոտական, կրթական և վերարտադրության նպատակներով
Հայաստանի Հանրապետությունում կենդանական աշխարհի օբյեկտների օգտագործումը բնապահպանական, մշակութային-հանդիսավոր միջոցառումների իրականացման, գեղագիտական, գիտահետազոտական, կրթական, ինչպես նաև բնական պայմաններում վերարտադրության կազմակերպման նպատակներով վճարովի է: Օգտագործումն իրականացվում է լիազորված մարմնի հետ կնքված պայմանագրերի հիման վրա: Պայմանագրեր կնքելու կարգը սահմանում է լիազորված մարմինը»:

Հոդված 15. Օրենքի 27-րդ հոդվածը շարադրել հետևյալ խմբագրությամբ`

«Հայաստանի Հանրապետության կենդանիների Կարմիր գրքում գրանցված վայրի կենդանիների օգտագործումը, այդ թվում` հայթայթումը, թույլատրվում է գիտահետազոտական, ուսումնական, առողջապահական, ինչպես նաև բնական և ոչ բնական պայմաններում դրանց վերարտադրության կազմակերպման նպատակներով` լիազորված պետական մարմնի հետ կնքված պայմանագրերի հիման վրա: Պայմանագրեր կնքելու կարգը սահմանում է լիազորված մարմինը:
Հոդված 16. Օրենքի 27.1 հոդվածում`

1. 1-ին մասի 1-ին պարբերության «Փախուստը բացառելու և մշտական վերահսկողությունն արդյունավետ իրականացնելու նպատակով անազատ և կիսաազատ պայմաններում պահվող վայրի կենդանիները համարակալված օղակավորվում են:» բառերը փոխարինել «Անազատ և կիսաազատ պայմաններում պահվող վայրի կենդանիները համարակալվում և նույնականացվում են` հաշվի առնելով դրանց տեսակային առանձնահատկությունները:» բառերով. 
2. 2-րդ մասի 1-ին պարբերությունը  շարադրել հետևյալ խմբագրությամբ` 
«Անազատ և կիսաազատ պայմաններում վայրի կենդանիներին, այդ թվում` Հայաստանի Հանրապետության կենդանիների Կարմիր գրքում գրանցված կենդանիներին պահելու համար դրանց կենսաբանական, անհատական և տեսակային առանձնահատկություններից բխող ու գոյատևման համար անհրաժեշտ կարիքները բավարարող պայմանները սահմանում է Հայաստանի Հանրապետության կառավարությունը՝ ելնելով տվյալ կենդանու առանձնահատկություններից:».
3. 3-րդ մասը շարադրել հետևյալ խմբագրությամբ`
«Անազատ և կիսաազատ պայմաններում վայրի կենդանիները, այդ թվում` Հայաստանի Հանրապետության կենդանիների Կարմիր գրքում գրանցված կենդանիները, պահվում են ֆիզիկական և իրավաբանական անձանց կողմից սույն օրենքի և ենթաօրենսդրական նորմատիվ իրավական ակտերի դրույթներին համապատասխան:
Անազատ և կիսաազատ պայմաններում վայրի կենդանիներ, այդ թվում` Հայաստանի Հանրապետության կենդանիների Կարմիր գրքում գրանցված կենդանիներ պահելը իրականացվում է լիազորված մարմնի կողմից տրամադրված թույլտվության հիման վրա: Թույլտվության տրամադրման կարգը սահմանում է ՀՀ կառավարությունը: Անազատ և կիսաազատ պայմաններում լիազորված մարմնի կողմից տրամադրված թույլտվությամբ պահվող վայրի կենդանիների ցանկը հաստատում է լիազորված մարմինը».
4. 4-րդ մասը  շարադրել հետևյալ խմբագրությամբ` 

«Անազատ և կիսաազատ պայմաններում պահվող վայրի կենդանիների, այդ թվում` Հայաստանի Հանրապետության կենդանիների Կարմիր գրքում գրանցված կենդանիները սույն հոդվածի 3-րդ մասով սահմանված անձանց կողմից յուրաքանչյուր տարի հաշվառվում և հաշվառման տվյալները տրամադրվում են լիազորված մարմնին՝ համաձայն լիազորված մարմնի կողմից հաստատված կարգի:  Հաշվառման տվյալները ենթակա են պարտադիր հրապարակման, այդ թվում` լիազորված մարմնի կայքէջում տեղադրելու միջոցով:».

5. 5-րդ մասը ուժը կորցրած ճանաչել:

Հոդված 17. Օրենքի 27.2 հոդվածում`

1.  1-ին մասը  շարադրել հետևյալ խմբագրությամբ` 

«Անազատ և կիսաազատ պայմաններում պահվող վայրի կենդանիները կարող են օգտագործվել սույն օրենքի 23-րդ հոդվածով սահմանված օգտագործման ձևերին համապատասխան:».

2. 2-րդ մասը ուժը կորցրած ճանաչել.

3. 3-րդ մասը շարադրել հետևյալ խմբագրությամբ՝
«Կիսաազատ պայմաններում պահվող՝ Հայաստանի Հանրապետության կենդանիների Կարմիր գրքում գրանցված կենդանիների, սկսած երկրորդ կենսունակ սերնդից, մինչև 15 տոկոսի օգտագործումն իրականացվում է լիազորված մարմնի թույլտվությամբ՝ Հայաստանի Հանրապետության օրենսդրությամբ սահմանված կարգով:
Կիսաազատ պայմաններում պահվող՝ Հայաստանի Հանրապետության կենդանիների Կարմիր գրքում գրանցված կենդանիները, սկսած երկրորդ կենսունակ սերնդից, համարվում են օգտագործողի սեփականությունը:
Օրինական հիմքերով ձեռք բերված անազատ պայմաններում պահվող վայրի կենդանիները համարվում են ձեռք բերողի սեփականությունը:».
3. 4-րդ մասը ուժը կորցրած ճանաչել:

Հոդված 18. Օրենքը լրացնել հետևյալ բովանդակությամբ նոր 27.3 և 27.4 հոդվածներով.
1. «Հոդված 27.3.
Սույն օրենքի համաձայն կենդանական աշխարհի օբյեկտների օգտագործման պայմանագրերի սեղմ ժամկետներում կնքման վճարները  

Սույն օրենքի 24-27-րդ հոդվածներով սահմանված կենդանական աշխարհի օբյեկտների օգտագործման նպատակով պայմանագրերը կնքվում են դիմում ներկայացնելու օրվան հաջորդող 10-րդ աշխատանքային օրը, ինչպես նաև իրավաբանական կամ ֆիզիկական անձանց ցանկությամբ առավել սեղմ ժամկետներում` համապատասխանաբար գանձվող վճարի դիմաց համաձայն հավելված N1-ի:».
2. «Հոդված 27.4
Սույն օրենքի համաձայն տրամադրվող թույլտվությունների ձեռքբերման վճարները
Սույն օրենքի համաձայն թույլտվություններ տրամադրվում է դիմում ներկայացնելու օրվան հաջորդող 10-րդ աշխատանքային օրը, ինչպես նաև իրավաբանական կամ ֆիզիկական անձանց ցանկությամբ թույլտվությունը տրամադրվում է առավել սեղմ ժամկետներում` համապատասխանաբար գանձվող վճարի դիմաց համաձայն հավելված N2-ի:»:

Հոդված 19. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հավելված N 1

Կենդանական աշխարհի օբյեկտների օգտագործման պայմանագրերի կնքման համար գանձվող վճարներ
	N
ը/կ
	Պայմանագրի տեսակը
	Սահմանված ժամկետը
	Վճարի
չափը
(դրամ)

	1. 
	Կենդանական աշխարհի օբյեկտների գյուղատնտեսական և արդյունագործական օգտագործման պայմանագրի կնքումը
	մեկ աշխատանքային օր
	10000

	2.
	Կենդանական աշխարհի օբյեկտների գյուղատնտեսական և արդյունագործական օգտագործման պայմանագրի կնքումը
	երեք աշխատանքային օր
	3000

	3.
	Կենդանական աշխարհի օբյեկտների գյուղատնտեսական և արդյունագործական օգտագործման պայմանագրի կնքումը 
	հինգ աշխատանքային օր
	2000

	4.
	Կենդանական աշխարհի օբյեկտների սոցիալական նպատակներով օգտագործման պայմանագրի կնքումը
	մեկ աշխատանքային օր
	10000

	5.
	Կենդանական աշխարհի օբյեկտների սոցիալական նպատակներով օգտագործման պայմանագրի կնքումը
	երեք աշխատանքային օր
	3000

	6.
	Կենդանական աշխարհի օբյեկտների սոցիալական նպատակներով օգտագործման պայմանագրի կնքումը 
	հինգ աշխատանքային օր
	2000

	7.

 
	Կենդանական աշխարհի օբյեկտների բնապահպանական, մշակութային-հանդիսավոր միջոցառումների իրականացման, գեղագիտական, գիտահետազոտական, կրթական և վերարտադրության նպատակներով օգտագործման պայմանագրի կնքումը
	մեկ աշխատանքային օր
	10000


	8.
	Կենդանական աշխարհի օբյեկտների բնապահպանական, մշակութային-հանդիսավոր միջոցառումների իրականացման, գեղագիտական, գիտահետազոտական, կրթական և վերարտադրության նպատակներով օգտագործման պայմանագրի կնքումը
	երեք աշխատանքային օր

	3000

	9.
	Կենդանական աշխարհի օբյեկտների բնապահպանական, մշակութային-հանդիսավոր միջոցառումների իրականացման, գեղագիտական, գիտահետազոտական, կրթական և վերարտադրության նպատակներով օգտագործման պայմանագրի կնքումը
	հինգ աշխատանքային օր
	2000

	10.
	Հայաստանի Հանրապետության կենդանիների Կարմիր գրքում գրանցված վայրի կենդանիների օգտագործման պայմանագրի կնքումը
	մեկ աշխատանքային օր
	10000


	11.
	Հայաստանի Հանրապետության կենդանիների Կարմիր գրքում գրանցված վայրի կենդանիների օգտագործման պայմանագրի կնքումը
	երեք աշխատանքային օր
	3000

	12.
	Հայաստանի Հանրապետության կենդանիների Կարմիր գրքում գրանցված վայրի կենդանիների օգտագործման պայմանագրի կնքումը
	հինգ աշխատանքային օր
	2000


Հավելված N2
Սույն օրենքի համաձայն տրամադրվող թույլտվությունների ձեռքբերման համար գանձվող վճարներ
	N
ը/կ
	Թույլտվության տեսակը
	Սահմանված ժամկետը
	Վճարի
չափը
(դրամ)

	1. 
	Վայրի կենդանիների, դրանց արգասիքների, կենդանաբանական հավաքածուների կամ առանձին նմուշների Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման թույլտվության տրամադրումը` մեկ աշխատանքային օրվա ընթացքում
	մեկ աշխատանքային օր
	10000

	2. 
	Վայրի կենդանիների, դրանց արգասիքների, կենդանաբանական հավաքածուների կամ առանձին նմուշների Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման թույլտվության տրամադրումը
	երեք աշխատանքային օր

	3000

	3.
	Վայրի կենդանիների, դրանց արգասիքների, կենդանաբանական հավաքածուների կամ առանձին նմուշների Հայաստանի Հանրապետության տարածքից արտահանման և/կամ Հայաստանի Հանրապետության տարածք ներմուծման թույլտվության տրամադրումը
	հինգ աշխատանքային օր
	2000

	4.
	Անազատ և կիսաազատ պայմաններում վայրի կենդանիներին, այդ թվում` Հայաստանի Հանրապետության կենդանիների Կարմիր գրքում գրանցված կենդանիներին պահելու թույլտվության տրամադրումը` մեկ աշխատանքային օրվա ընթացքում
	մեկ աշխատանքային օր
	10000

	5.
	Անազատ և կիսաազատ պայմաններում վայրի կենդանիներին, այդ թվում` Հայաստանի Հանրապետության կենդանիների Կարմիր գրքում գրանցված կենդանիներին պահելու թույլտվության տրամադրումը
	երեք աշխատանքային օր
	3000

	6.
	Անազատ և կիսաազատ պայմաններում վայրի կենդանիներին, այդ թվում` Հայաստանի Հանրապետության կենդանիների Կարմիր գրքում գրանցված կենդանիներին պահելու թույլտվության տրամադրումը
	հինգ աշխատանքային օր
	2000


